
Raghuvansha 16 by Kalidas

ரகு⁴வம்ஶம் ஸர்க:³ 16 காலிதா³ஸக்ரு’தம்

அதே²தரே ஸப்தரகு⁴ப்ரவீரா ஜ்யேஷ்ட²ம் புரோஜந்மதயா கு³ணைஶ்ச ।
சக்ரு:குஶம் ரத்நவிஶேஷபா⁴ஜம் ஸௌப்⁴ராத்ரமேஷாம் ஹி குலாநுகாரி ॥ 16-1॥
தே ஸேதுவார்தாக³ஜப³ந்த⁴முகை²ரப்⁴யுச்ச்²ரிதா: கர்மபி⁴ரப்யவந்த்⁴யை: ।
அந்யோந்யதே³ஶப்ரவிபா⁴க³ஸீமாம் வேலாம் ஸமுத்³ரா இவ ந வ்யதீயு: ॥ 16-2॥
சதுர்பு⁴ஜாம்ஶப்ரப⁴வ:ஸ தேஷாம் தா³நப்ரவ்ரு’த்தேரநுபாரதாநாம் ।
ஸுரத்³விபாநாமிவ ஸாமயோநிர்பி⁴ந்நோऽஷ்டதா⁴ விப்ரஸஸார வம்ஶ: ॥ 16-3॥
அதா²ர்த⁴ராத்ரே ஸ்திமிதப்ரதீ³பே ஶய்யாக்³ரு’ஹே ஸுப்தஜநே ப்ரபு³த்³த: ⁴ ।
குஶ: ப்ரவாஸஸ்த²கலத்ரவேஷாமத்³ரு’ஷ்டபூர்வாம் வநிதாமபஶ்யத் ॥ 16-4॥
ஸா ஸாது⁴ஸாதா⁴ரணபார்தி²வர்த்³தே: ⁴ ஸ்தி²த்வா புரஸ்தாத்புரஹூதபா⁴ஸ: ।
ஜேது: பரேஷாம் ஜயஶப்³த³பூர்வம் தஸ்யாஞ்ஜலிம் ப³ந்து⁴மதோ ப³ப³ந்த⁴ ॥ 16-5॥
அதா²நபோடா⁴ர்க³லமப்யகா³ரம் சா²யாமிவாத³ர்ஶதலம் ப்ரவிஷ்டாம் ।
ஸவிஸ்மயோ தா³ஶரதே²ஸ்தநூஜ: ப்ரோவாச பூர்வார்த⁴விஸ்ரு’ஷ்டதல்ப: ॥ 16-6॥
லப்³தா⁴ந்தரா ஸாவரணேऽபி கே³ஹே யோக³ப்ரபா⁴வோ ந ச லக்ஷ்யதே தே ।
பி³ப⁴ர்ஷி சாகாரமநிர்வ்ரு’தாநாம் ம்ரு’ணாலிநீ ஹைமமிவோபராக³ம் ॥ 16-7॥
கா த்வம் ஶுபே⁴ கஸ்ய பரிக்³ரஹோ வா கிம் வா மத³ப்⁴யாக³மகாரணம் தே ।
ஆசக்ஷ்வ மத்வா வஶிநாம் ரகூ⁴ணாம் மந: பரஸ்த்ரீவிமுக²ப்ரவ்ரு’த்தி: ॥ 16-8॥
தமப்³ரவீத்ஸா கு³ருணாநவத்³யா யா நீதபௌரா ஸ்வபதோ³ந்முகே²ந ।
தஸ்யா: புர:ஸம்ப்ரதி வீதநாதா²ம் ஜாநீஹி ராஜந்நதி⁴தே³வதாம் மாம் ॥ 16-9॥
வஸ்வௌகஸாராமபி⁴பூ⁴ய ஸாஹம் ஸௌராஜ்யப³த்³தோ⁴த்ஸவயா விபூ⁴த்யா ।
ஸமக்³ரஶக்தௌ த்வயி ஸூர்யவம்ஶ்யே ஸதி ப்ரபந்நா கருணாமவஸ்தா²ம் ॥ 16-10॥
விஶீர்ணதல்பாட்டஶதோ நிவேஶ: பர்யஸ்தஸால: ப்ரபு⁴ணா விநா மே ।
விட³ம்ப³யத்யஸ்தநிமக்³நஸூர்யம் தி³நாந்தமுக்³ராநிலபி⁴ந்நமேக⁴ம் ॥ 16-11॥
நிஶாஸு பா⁴ஸ்வத்கலநூபுராணாம் ய:ஸஞ்சரோऽபூ⁴த³பி⁴ஸாரிகாணாம் ।

நத³ந்முகோ²ல்காவிசிதாமிஷாபி: ⁴ ஸ வாஹ்யதே ராஜபத:² ஶிவாபி: ⁴ ॥ 16-12॥
ஆஸ்பா²லிதம் யத்ப்ரமதா³கராக்³ரைர்ம்ரு’த³ங்க³தீ⁴ரத்⁴வநிமந்வக³ச்ச²த் ।
வந்யைரிதா³நீம் மஹிஷைஸ்தத³ம்ப: ⁴ ஶ‍்ரு’ங்கா³ஹதம் க்ரோஶதி தீ³ர்கி⁴காணாம் ॥
16-13॥
வ்ரு’க்ஷேஶயா யஷ்டிநிவாஸப⁴ங்கா³ந்ம்ரு’த³ங்க³ஶப்³தா³பக³மாத³லாஸ்யா: ।
ப்ராப்தா த³வோல்காஹதஶேஷப³ர்ஹ்யா: க்ரீடா³மயூரா வநப³ர்ஹிணத்வம் ॥ 16-14॥
ஸூபாநமார்கே³ஷு ச யேஷு ராமா நிக்ஷிப்தவத்யஶ்சரணாந்ஸராகா³ந் ।
ஸத்³யோஹதந்யங்குபி⁴ரஸ்ரதி³க்³த⁴ம் வ்யாக்⁴ரை: பத³ம் தேஷு நிதீ⁴யதே மே ॥ 16-

15॥
சித்ரத்³விபா: பத்³மவநாவதீர்ணா: கரேணுபி⁴ர்த³த்தம்ரு’ணாலப⁴ங்கா:³ ।
நகா²ங்குஶாகா⁴தவிபி⁴ந்நகும்பா:⁴ ஸம்ரப்³த⁴ஸிம்ஹப்ரஹ்ரு’தம் வஹந்தி ॥ 16-16॥
ஸ்தம்பே⁴ஷு யோஷித்ப்ரதியாதநாநாமுத்க்ராந்தவர்ணக்ரமதூ⁴ஸராணாம் ।
ஸ்தநோத்தரீயாணி ப⁴வந்தி ஸங்கா³ந்நிர்மோகபட்டா: ப²ணிபி⁴ர்விமுக்தா: ॥ 16-17॥
காலாந்தரஶ்யாமஸுதே⁴ஷு நக்தமிதஸ்ததோ ரூட⁴த்ரு’ணாங்குரேஷு ।
த ஏவ முக்தாகு³ணஶுத்³த⁴யோऽபி ஹர்ம்யேஷு மூர்ச்ச²ந்தி ந சந்த்³ரபாதா:³ ॥ 16-

18॥
ஆவர்ஜ்ய ஶாகா²ம் ஸத³யம் ச யாஸாம் புஷ்பாண்யுபாத்தாநி விலாஸிநீபி: ⁴ ।
வந்யை: புலிந்தை³ரிவ வாநரைஸ்தா: க்லிஶ்யந்த உத்³யாநலதா மதீ³யா: ॥ 16-19॥
ராத்ராவநாவிஷ்க்ரு’ததீ³பபா⁴ஸ: காந்தாமுக²ஶ்ரீவியுதா தி³வாபி ।
திரஸ்க்ரியந்தே க்ரு’மிதந்துஜாலைர்விச்ச²ந்நதூ⁴மப்ரஸரா க³வாக்ஷா: ॥ 16-20॥
ப³லிக்ரியாவர்ஜிதஸைகதாநி ஸ்நாநீயஸம்ஸர்க³மநாப்நுவந்தி ।
உபாந்தவாநீரக்³ரு’ஹாணி த்³ரு’ஷ்ட்வா ஶூந்யாநி தூ³யே ஸரயூஜலாநி ॥ 16-21॥
தத³ர்ஹஸீமாம் வஸதிம் விஸ்ரு’ஜ்ய மாமப்⁴யுபேதும் குலராஜதா⁴நீம் ।
ஹித்வா தநும் காரணமாநுஷீம் தாம் யதா²கு³ருஸ்தே பரமாத்மமூர்திம் ॥ 16-22॥
ததே²தி தஸ்யா: ப்ரணயம் ப்ரதீத: ப்ரத்யக்³ரஹீத்ப்ராக்³ரஹரோ ரகூ⁴ணாம் ।
பூரப்யபி⁴வ்யக்தமுக²ப்ரஸாதா³ ஶரீரப³ந்தே⁴ந திரோப³பூ⁴வ ॥ 16-23॥
தத³த்³பு⁴தம் ஸம்ஸதி³ ராத்ரிவ்ரு’த்தம் ப்ராதர்த்³விஜேப்⁴யோ ந்ரு’பதி: ஶஶம்ஸ ।
ஶ்ருத்வா த ஏநம் குலராஜதா⁴ந்யா ஸாக்ஷாத்பதித்வே வ்ரு’தமப்⁴யநந்த³ந் ॥ 16-24॥

குஶாவதீம் ஶ்ரோத்ரியஸாத்ஸ க்ரு’த்வா யாத்ராநுகூலேऽஹநி ஸாவரோத: ⁴ ।
அநுத்³ருதோ வாயுரிவாப்⁴ரவ்ரு’ந்தை:³ ஸைந்யைரயோத்⁴யாபி⁴முக:² ப்ரதஸ்தே² ॥ 16-

25॥
ஸா கேதுமாலோபவநா ப்³ரு’ஹத்³பி⁴ர்விஹாரஶைலாநுக³தேவ நாகை:³ ।
ஸேநா ரதோ²தா³ரக்³ரு’ஹா ப்ரயாணே தஸ்யாப⁴வஜ்ஜங்க³மராஜதா⁴நீ ॥ 16-26॥
தேநாதபத்ராமலமண்ட³லேந ப்ரஸ்தா²பித: பூர்வநிவாஸபூ⁴மிம் ।
ப³பௌ⁴ ப³லௌக: ⁴ ஶஶிநோதி³தேந வேலாமுத³ந்வாநிவ நீயமாந: ॥ 16-27॥
தஸ்ய ப்ரயாதஸ்ய வரூதி²நீநாம் பீடா³மபர்யாப்தவதீவ ஸோடு⁴ம் ।
வஸுந்த⁴ரா விஷ்ணுபத³ம் த்³விதீயமத்⁴யாருரோஹேவ ரஜஶ்ச²லேந ॥ 16-28॥
உத்³யச்ச²மாநா க³மநாய பஶ்சாத்புரோ நிவேஶே பதி² ச வ்ரஜந்தீ ।
ஸா யத்ர ஸேநா த³த்³ரு’ஶே ந்ரு’பஸ்ய தத்ரைவ ஸாமக்³ர்யமதிம் சகார ॥ 16-29॥
தஸ்ய த்³விபாநாம் மத³வாரிஸேகாத்கு²ராபி⁴கா⁴தாச்ச துரங்க³மாணாம் ।
ரேணு: ப்ரபேதே³ ப்ரதி² பங்கபா⁴வம் பங்கோऽபி ரேணுத்வமியாய நேது: ॥ 16-30॥
மார்கை³ஷிணீ ஸா கடகாந்தரேஷு வைந்த்⁴யேஷு ஸேநா ப³ஹுதா⁴ விபி⁴ந்நா ।
சகார ரேவேவ மஹாவிராவா ப³த்³த⁴ப்ரதிஶ்ருந்தி கு³ஹாமுகா²நி ॥ 16-31॥
ஸ தா⁴துபே⁴தா³ருணயாநநேமி: ப்ரபு: ⁴ ப்ரயாணத்⁴வநிமிஶ்ரதூர்ய: ।
வ்யலங்க⁴யத்³விந்த்⁴யமுபாயநாநி பஶ்யந்புலிந்தை³ருபபாதி³தாநி ॥ 16-32॥
தீர்தே² ததீ³யே க³ஜஸேதுப³ந்தா⁴த்ப்ரதீபகா³முத்தரதோஸ்ய க³ங்கா³ம் ।
அயத்நபா³லவ்யஜநீப³பூ⁴வுர்ஹம்ஸா நபோ⁴லங்க⁴நலோலபக்ஷா: ॥ 16-33॥
ஸ பூர்வஜாநாம் கபிலேந ரோஷாத்³ப⁴ஸ்மாவஶேஷீக்ரு’தவிக்³ரஹாணாம் ।
ஸுராலயப்ராப்திநிமித்தமம்ப⁴ஸ்த்ரைஸ்ரோதஸம் நௌலுலிதம் வவந்தே³ ॥ 16-34॥
இத்யத்⁴வந: கேசித³ஹோபி⁴ரந்தே கூலம் ஸமாஸாத்³ய குஶ:ஸரய்வா: ।
வேதி³ப்ரதிஷ்டா²ந்விததாத⁴ராணாம் யூபாநபஶ்யச்ச²தஶோ ரகூ⁴ணாம் ॥ 16-35॥
ஆதூ⁴ய ஶாகா:²குஸுமத்³ருமாணாம் ஸ்ப்ரு’ஷ்ட்வா ச ஶீதாந்ஸரயூதரங்கா³ந் ।
தம் க்லாந்தஸைந்யம் குலராஜதா⁴ந்யா: ப்ரத்யுஜ்ஜகா³மோபவநாந்தவாயு: ॥ 16-36॥
அதோ²பஶல்யே ரிபுமக்³நஶல்யஸ்தஸ்யா: புர: பௌரஸகா²ஸ ராஜா ।
குலத்⁴வஜஸ்தாநி சலத்⁴வஜாநி நிவேஶயாமாஸ ப³லீ ப³லாநி ॥ 16-37॥
தம் ஶில்பிஸங்கா: ⁴ ப்ரபு⁴ணா நியுக்தாஸ்ததா²க³தாம் ஸம்ப்⁴ரு’தஸாத⁴நத்வாத் ।

புரம் நவீசக்ருரபாம் விஸர்கா³ந்மேகா⁴ நிதா³க⁴க்³லபிதாமிவோர்வீம் ॥ 16-38॥
தத:ஸபர்யாம் ஸபஶூபஹாராம் புர: பரார்க்⁴யப்ரதிமாக்³ரு’ஹாயா: ।
உபோஷிதைர்வாஸ்துவிதா⁴நவித்³பி⁴ர்நிர்வர்தயாமாஸ ரகு⁴ப்ரவீர: ॥ 16-39॥
தஸ்யா:ஸ ராஜோபபத³ம் நிஶாந்தம் காமீவ காந்தாஹ்ரு’த³யம் ப்ரவிஶ்ய ।
யதா²ர்ஹமந்யைரநுஜீவிலோகம் ஸம்பா⁴வயாமாஸ யதா²ப்ரதா⁴நம் ॥ 16-40॥
ஸா மந்து³ராஸம்ஶ்ரயிபி⁴ஸ்துரங்கை:³ ஶாலாவிதி⁴ஸ்தம்ப⁴க³தைஶ்ச நாகை:³ ।
பூராப³பா⁴ஸே விபணிஸ்த²பண்யா ஸர்வாங்க³நத்³தா⁴ப⁴ரணேவ நாரீ ॥ 16-41॥
வஸந்ஸ தஸ்யாம் வஸதௌ ரகூ⁴ணாம் புராணஶோபா⁴மபி⁴ரோபிதாயாம் ।
ந மைதி²லேய:ஸ்ப்ரு’ஹயாம்ப³பூ⁴வ ப⁴ர்த்ரே தி³வோ நாப்யலகேஶ்வராய ॥ 16-42॥
அதா²ஸ்ய ரத்நக்³ரதி²தோத்தரீயமேகாந்தபாண்டு³ஸ்தநலம்பி³ஹாரம் ।
நி:ஶ்வாஸஹார்யாம்ஶுகமாஜகா³ம க⁴ர்ம: ப்ரியாவேஶமிவோபதே³ஷ்டும் ॥ 16-43॥
அக³ஸ்த்யசிஹ்நாத³யநாத்ஸமீபம் தி³கு³த்தரா பா⁴ஸ்வதி ஸம்நிவ்ரு’த்தே ।
ஆநந்த³ஶீதாமிவ பா³ஷ்பவ்ரு’ஷ்டிம் ஹிமஸ்ருதிம் ஹைமவதீம் ஸஸர்ஜ ॥ 16-44॥
ப்ரவ்ரு’த்³த⁴தாபோ தி³வஸோऽதிமாத்ரமத்யர்த²மேவ க்ஷணதா³ ச தந்வீ ।
உபௌ⁴ விரோத⁴க்ரியயா விபி⁴ந்நௌ ஜாயாபதீ ஸாநுஶயாவிவாஸ்தாம் ॥ 16-45॥
தி³நே தி³நே ஶைவலவந்த்யத⁴ஸ்தாத்ஸோபாநபர்வாணி விமுஞ்சத³ம்ப: ⁴ ।
உத்³த³ண்ட³பத்³மம் க்³ரு’ஹதீ³ர்கி⁴காணாம் நாரீநிதம்ப³த்³வயஸம் ப³பூ⁴வ ॥ 16-46॥
வநேஷு ஸாயந்தநமல்லிகாநாம் விஜ்ரு’ம்ப⁴ணோத்³க³ந்தி⁴ஷு குட்³மலேஷு ।
ப்ரத்யேகநிக்ஷிப்தபத:³ஸஶப்³த³ம் ஸங்க்²யாமிவைஷாம் ப்⁴ரமரஶ்சகார ॥ 16-47॥
ஸ்வேதா³நுவித்³தா⁴ர்த⁴நக²க்ஷதாங்கே பூ⁴யிஷ்ட²ஸந்தி³ஷ்டஶிக²ம் கபோலே ।
ச்யுதம் ந கர்ணாத³பி காமிநீநாம் ஶிரீஷபுஷ்பம் ஸஹஸா பபாத ॥ 16-48॥
யந்த்ரப்ரவாஹை: ஶிஶிரை: பரீதாந்ரஸேந தௌ⁴தாந்மலயோத்³ப⁴வஸ்ய ।
ஶிலாவிஶேஷாந்யதி⁴ஶய்ய நிந்யுர்தா⁴ராக்³ரு’ஹேஷ்வாதபம்ரு’த்³தி⁴வந்த: ॥ 16-49॥
ஸ்நாநார்த்³ரமுக்தேஷ்வநுதூ⁴பவாஸம் விந்யஸ்தஸாயந்தநமல்லிகேஷு ।
காமோ வஸந்தாத்யயமந்த³வீர்ய: கேஶேஷு லேபே⁴ ப³லமங்க³நாநாம் ॥ 16-50॥
ஆபிஞ்ஜரா ப³த்³த⁴ரஜ:கணத்வாந்மஞ்ஜுர்யுதா³ரா ஶுஶுபே⁴ऽர்ஜுநஸ்ய ।
த³க்³த்⁴வாபி தே³ஹம் கி³ரிஶேந ரோஷாத்க²ண்டீ³க்ரு’தா ஜ்யேவ மநோப⁴வஸ்ய ॥ 16-

51॥

மநோஜ்ஞக³ந்த⁴ம் ஸஹகாரப⁴ங்க³ம் புராணஶீது⁴ம் நவபாடலம் ச ।
ஸம்ப³த்⁴நதா காமிஜநேஷு தோ³ஷா: ஸர்வே நிதா³கா⁴வதி⁴நா ப்ரம்ரு’ஷ்டா: ॥ 16-

52॥
ஜநஸ்ய தஸ்மிந்ஸமயே விகா³டே⁴ ப³பூ⁴வதுர்த்³வௌ ஸவிஶேஷகாந்தௌ ।
தாபாபநோத³க்ஷமபாத³ஸேவௌ ஸ சோத³யஸ்தௌ² ந்ரு’பதி: ஶஶீ ச ॥ 16-53॥
அதோ²ர்மிலோலோந்மத³ராஜஹம்ஸே ரோதோ⁴லதாபுஷ்பவஹே ஸரய்வா: ।
விஹர்துமிச்சா² வநிதாஸக²ஸ்ய தஸ்யாம்ப⁴ஸி க்³ரீஷ்மஸுகே² ப³பூ⁴வ ॥ 16-54॥
ஸ தீரபூ⁴மௌ விஹிதோபகார்யாமாநாயிபி⁴ஸ்தாமபக்ரு’ஷ்டநக்ராம் ।
விகா³ஹிதும் ஶ்ரீமஹிமாநுரூபம் ப்ரசக்ரமே சக்ரத⁴ரப்ரபா⁴வ: ॥ 16-55॥
ஸா தீரஸோபாநபதா²வதாராத³ந்யோந்யகேயூரவிக⁴ட்டிநீபி: ⁴ ।
ஸநூபுரக்ஷோப⁴பதா³பி⁴ராஸீது³த்³விக்³நஹம்ஸா ஸரித³ங்க³நாபி: ⁴ ॥ 16-56॥
பரஸ்பராப்⁴யுக்ஷணதத்பராணாம் தாஸாம் ந்ரு’போ மஜ்ஜநராக³த³ர்ஶீ ।
நௌஸம்ஶ்ரய: பார்ஶ்வக³தாம் கிராதீமுபாத்தாபா³லவ்யஜநாம் ப³பா⁴ஷே ॥ 16-57॥
பஶ்யாவரோதை: ⁴ ஶதஶோ மதீ³யைர்விகா³ஹ்யமாநோ க³லிதாங்க³ராகை:³ ।
ஸந்த்⁴யோத³ய:ஸாப்⁴ர இவேஷ வர்ணம் புஷ்யத்யநேகம் ஸரயூப்ரவாஹ: ॥ 16-58॥
விலுப்தமந்த:புரஸுந்த³ரீணாம் யத³ஞ்ஜநம் நௌலுலிதாபி⁴ரத்³பி: ⁴ ।
தத்³ப³த்⁴நதீபி⁴ர்மத³ராக³ஶோபா⁴ம் விலோசநேஷு ப்ரதிமுக்தமாஸாம் ॥ 16-59॥
ஏதா கு³ருஶ்ரோணிபயோத⁴ரத்வாதா³த்மாநமுத்³வோடு⁴மஶக்நுவத்ய: ।
கா³டா⁴ங்க³தை³ர்பா³ஹுபி⁴ரப்ஸு பா³லா: க்லேஶோத்தரம் ராக³வஶாத்ப்லவந்தே ॥
16-60॥
அமீ ஶிரீஷப்ரஸவாவதம்ஸா: ப்ரப்⁴ரம்ஶிநோ வாரிவிஹாரிணீநாம் ।
பாரிப்லவா:ஸ்ரோதஸி நிம்நகா³யா:ஶைவாலலோலாம்ஶ்ச²லயந்தி மீநாந் ॥ 16-61॥
ஆஸாம் ஜலாஸ்பா²லநதத்பராணாம் முக்தாப²லஸ்பர்தி⁴ஷு ஶீகரேஷு ।
பயோத⁴ரோத்ஸர்பிஷு ஶீர்யமாண:ஸம்லக்ஷ்யதே ந ச்சி²து³ரோऽபி ஹார: ॥ 16-62॥
ஆவர்தஶோபா⁴ நதநாபி⁴காந்தேர்ப⁴ங்கோ³ ப்⁴ருவாம் த்³வந்த்³வசரா:ஸ்தநாநாம் ।
ஜாதாநி ரூபாவயவோபமாநாந்யதூ³ரவர்தீநி விலாஸிநீநாம் ॥ 16-63॥
தீரஸ்த²லீப³ர்ஹிபி⁴ருத்கலாபை: ப்ரஸ்நிக்³த⁴கேகைரபி⁴நந்த்³யமாநம் ।

ஶ்ரோத்ரேஷு ஸம்மூர்ச்ச²தி ரக்தமாஸாம் கீ³தாநுக³ம் வாரிம்ரு’த³ங்க³வாத்³யம் ॥
16-64॥
ஸந்த³ஷ்டவஸ்த்ரேஷ்வப³லாநிதம்பே³ஷ்விந்து³ப்ரகாஶாந்தரிதோடு³துல்யா: ।
அமீ ஜலாபூரிதஸூத்ரமார்கா³ மௌநம் ப⁴ஜந்தே ரஶநாகலாபா: ॥ 16-65॥
ஏதா: கரோத்பீடி³தவாரிதா⁴ரா த³ர்பாத்ஸகீ²பி⁴ர்வத³நேஷு ஸிக்தா: ।
வக்ரேதராக்³ரைரலகைஸ்தருண்யஶ்சூர்ணாருணாந்வாரிலவாந்வமந்தி ॥ 16-66॥
உத்³ப³ந்த⁴கேஶச்யுதபத்ரலேகோ² விஶ்லேஷிமுக்தாப²லபத்ரவேஷ்ட: ।
மநோஜ்ஞ ஏவ ப்ரமதா³முகா²நாமம்போ⁴விஹாராகுலிதோऽபி வேஷ: ॥ 16-67॥
ஸ நௌவிமாநாத³வதீர்ய ரேமே விலோலஹார:ஸஹ தாபி⁴ரப்ஸு ।
ஸ்கந்தா⁴வலக்³நோத்³த்⁴ரு’தபத்³மிநீக: கரேணுபி⁴ர்வந்ய இவ த்³விபேந்த்³ர: ॥ 16-68॥
ததோ ந்ரு’பேணாநுக³தா:ஸ்த்ரியஸ்தா ப்⁴ராஜிஷ்ணுநா ஸாதிஶயம் விரேஜு: ।
ப்ராகே³வ முக்தா நயநாபி⁴ராமா: ப்ராப்யேந்த்³ரநீலம் கிமுதோந்மயூக²ம் ॥ 16-69॥
வர்ணோத³கை: காஞ்சநஶ‍்ரு’ங்க³முக்தைஸ்தமாயதாக்ஷ்ய: ப்ரணயாத³ஸிஞ்சந் ।
ததா²க³த: ஸோऽதிதராம் ப³பா⁴ஸே ஸதா⁴துநிஷ்யந்த³இவாத்³ரிராஜ: ॥ 16-70॥
தேநாவரோத⁴ப்ரமதா³ஸகே²ந விகா³ஹமாநேந ஸரித்³வராம் தாம் ।
ஆகாஶக³ங்கா³ரதிரப்ஸரோபி⁴ர்வ்ரு’தோ மருத்வாநநுயாதலீல: ॥ 16-71॥
யத்கும்ப⁴யோநேரதி⁴க³ம்ய ராம:குஶாய ராஜ்யேந ஸமம் தி³தே³ஶ ।
தத³ஸ்ய ஜைத்ராப⁴ரணம் விஹர்துரஜ்ஞாதபாதம் ஸலிலே மமஜ்ஜ ॥ 16-72॥
ஸ்நாத்வா யதா²காமமஸௌ ஸதா³ரஸ்தீரோபகார்யாம் க³தமாத்ர ஏவ ।
தி³வ்யேந ஶூந்யம் வலயேந பா³ஹுமபோட⁴நேபத்²யவிதி⁴ர்த³த³ர்ஶ ॥ 16-73॥
ஜயஶ்ரிய:ஸம்வநநம் யதஸ்ததா³முக்தபூர்வம் கு³ருணா ச யஸ்மாத் ।
ஸேஹேऽஸ்ய ந ப்⁴ரம்ஶமதோ ந லோபா⁴த்ஸ துல்யபுஷ்பாப⁴ரணோஹி தீ⁴ர: ॥ 16-74॥
தத:ஸமாஜ்ஞாபயதா³ஶு ஸர்வாநாநாயிநஸ்தத்³விசயே நதீ³ஷ்ணாந் ।
வந்த்⁴யஶ்ரமாஸ்தே ஸரயூம் விகா³ஹ்ய தமூசுரம்லாநமுக²ப்ரஸாதா:³ ॥ 16-75॥
க்ரு’த: ப்ரயத்நோ ந ச தே³வ லப்³த⁴ம் மக்³நம் பயஸ்யாப⁴ரணோத்தமம் தே ।
நாகே³ந லௌல்யாத்குமுதே³ந நூநமுபாத்தமந்தர்ஹ்ரத³வாஸிநா தத் ॥ 16-76॥
தத:ஸ க்ரு’த்வா த⁴நுராததஜ்யம் த⁴நுர்த⁴ர: கோபவிலோஹிதாக்ஷ: ।
கா³ருத்மதம் தீரக³தஸ்தரஸ்வீ பு⁴ஜங்க³நாஶாய ஸமாத³தே³ऽஸ்த்ரம் ॥ 16-77॥

தஸ்மிந்ஹ்ரத:³ஸம்ஹிதமாத்ர ஏவ க்ஷோபா⁴த்ஸமாவித்³த⁴தரங்க³ஹஸ்த: ।
ரோதா⁴ம்ஸி நிக்⁴நந்நவபாதமக்³ந: கரீவ வந்ய: பருஷம் ரராஸ ॥ 16-78॥
தஸ்மாத்ஸமுத்³ராதி³வ மத்²யமாநாது³த்³வ்ரு’த்தநக்ராத்ஸஹஸோந்மமஜ்ஜ ।
லக்ஷ்ம்யேவ ஸார்த⁴ம் ஸுரராஜவ்ரு’க்ஷ: கந்யாம் புரஸ்க்ரு’த்ய பு⁴ஜங்க³ராஜ: ॥ 16-

79॥
விபூ⁴ஷணப்ரத்யுபஹாரஹஸ்தமுபஸ்தி²தம் வீக்ஷ்ய விஶாம்பதிஸ்தம் ।
ஸௌபர்ணமஸ்த்ரம் ப்ரதிஸஞ்ஜஹார ப்ரஹ்ரேஷ்வநிர்ப³ந்த⁴ருஷோ ஹி ஸந்த: ॥ 16-

80॥
த்ரைலோக்யநாத²ப்ரப⁴வம் ப்ரபா⁴வாத்குஶம் த்³விஷாமங்குஶமஸ்த்ரவித்³வாந் ।
மாநோந்நதேநாப்யபி⁴வந்த்³ய மூர்த்⁴நா மூர்தா⁴பி⁴ஷிக்தம் குமுதோ³ ப³பா⁴ஷே ॥ 16-

81॥
அவைமி கார்யாந்தரமாநுஷஸ்ய விஷ்ணோ:ஸுதாக்²யாமபராம் தநும் த்வாம் ।
ஸோऽஹம் கத²ம் நாம தவாசரேயமாராத⁴நீயஸ்ய த்⁴ரு’தேர்விகா⁴தம் ॥ 16-82॥
கராபி⁴கா⁴தோத்தி²தகந்து³கேயமாலோக்ய பா³லாதிகுதூஹலேந ।
ஹ்ரதா³த்பதஜ்ஜ்யோதிரிவாந்தரிக்ஷாதா³த³த்த ஜைத்ராப⁴ரணம் த்வதீ³யம் ॥ 16-83॥
ததே³ததா³ஜாநுவிலம்பி³நா தே ஜ்யாகா⁴தரேகா²கிணலாஞ்ச²நேந ।
பு⁴ஜேந ரக்ஷாபரிகே⁴ண பூ⁴மேருபைது யோக³ம் புநரம்ஸலேந ॥ 16-84॥
இமாம் ஸ்வஸாரம் ச யவீயஸீம் மே குமுத்³வதீம் நார்ஹஸி நாநுமந்தும் ।
ஆத்மாபராத⁴ம் நுத³தீம் சிராய ஶுஶ்ரூஷயா பார்தி²வ பாத³யோஸ்தே ॥ 16-85॥
இத்யூசிவாநுபஹ்ரு’தாப⁴ரண:க்ஷிதீஶம்
ஶ்லாக்⁴யூ ப⁴வாந்ஸ்வஜந இத்யநுபா⁴ஷிதாரம் ।
ஸம்யோஜயாம் விதி⁴வதா³ஸ ஸமேதப³ந்து: ⁴
கந்யாமயேந குமுத:³குலபூ⁴ஷணேந ॥ 16-86॥
தஸ்யா:ஸ்ப்ரு’ஷ்டே மநுஜபதிநா ஸாஹசர்யாய ஹஸ்தே
மாங்க³ல்யோர்ணாவலயிநி புர: பாவகஸ்யோச்சி²க²ஸ்ய ।
தி³வ்யஸ்தூர்யத்⁴வநிருத³சரத்³வ்யஶ்நுவாநோ தி³க³ந்தா -

ந்க³ந்தோ⁴த³க்³ரம் தத³நு வவ்ரு’ஷு: புஷ்பமாஶ்சர்யமேகா: ⁴ ॥ 16-87॥
இத்த²ம் நாக³ஸ்த்ரிபு⁴வநகு³ரோரௌரஸம் மைதி²லேயம்

ரகு⁴வம்ஶம் ஸர்க:³ 16 காலிதா³ஸக்ரு’தம்

லப்³த்⁴வா ப³ந்து⁴ம் தமபி ச குஶ: பஞ்சமம் தக்ஷகஸ்ய ।
ஏக: ஶங்காம் பித்ரு’வத⁴ரிபோரத்யஜத்³வைநதேயா -

ச்சா²ந்தவ்யாலாமவநிமபர: பௌரகாந்த: ஶஶாஸ ॥ 16-88॥
இதி ஶ்ரீரகு⁴வம்ஶே மஹாகாவ்யே கவிஶ்ரீகாலிதா³ஸக்ரு’தௌ
குமுத்³வதீபரிணயோ நாம ஷோட³ஶ:ஸர்க:³ ॥

